Páirt a ghlacadh i dTionscadal Stair Bhéil an CLG:
Treoir do mheánscoileanna
Cuspóir an tionscadail

Tá sé mar chuspóir ag Tionscadal Stair Bhéil an CLG taifeadadh a dhéanamh ar an tuairisc is cuimsithí gur féidir teacht air, maidir le tábhacht an CLG do mhuintir na hÉireann, i bhfocail na ndaoine féin. Mar chuid den tionscadal, déanfar taifeadadh ar agallaimh bheo leis na mílte daoine in Éirinn agus go hidirnáisiúnta, san áireamh beidh baill agus tacaithe an CLG, imreoirí faoi láthair agus iar-imreoirí, bainisteoirí, oifigigh, riarthóirí agus, ar ndóigh, duine ar bith atá tar éis baint a bheith aige nó aici le himeachtaí an CLG, ó gheansaithe a ní go busanna a thiomáint, agus a thuilleadh fós. Déanfar na hagallaimh a chaomhnú ansin mar fhoinse bhuan maidir le stair an CLG agus stair na sochaí Éireannaí. D’fhéadfaí úsáid a bhaint chomh maith as taifeadtaí áirithe mar chuid de shraith taispeántas, foilseachán agus craoltaí chun ceiliúradh a dhéanamh ar chomóradh 125 bliain na heagraíochta. 
Déanfaidh foireann an tionscadail taifeadadh ar mórchuid na n-agallamh, ach chun uas-mhéid na ndaoine a shroicheadh, tá an-suim ag lucht an tionscadail oibriú in éineacht le daltaí meánscoile. 
Cuirfear an t-eolas ar fad ar fáil duit sa phacáiste gníomhaíochta seo a bheidh ag teastáil uait chun iarrthóirí don agallamh a aithint, chun agallaimh éifeachtacha a chur ar dhaoine agus chun na hagallaimh sin a chur faoi bhráid an tionscadail.
Caithfear ocht gcéim shimplí a leanúint chun páirt a ghlacadh sa tionscadal, tá cur síos le fáil ar gach chéim thíos.

1. Foghlaim a thuilleadh faoi Thionscadal Stair Bhéil an CLG.

2. Céard a táthar ag súil leis ó gach múinteoir agus ó gach scoláire.

3. Conas agallaithe oiriúnacha a roghnú agus ullmhúchán a dhéanamh don agallamh.

4. Conas agallamh a chur ar dhuine.

5. Ag comhlíonadh na bhfoirmeacha ábhartha.

6. Ag bailiú grianghraf agus cáipéisí.

7. Conas ceistneoirí a chomhlíonadh.

8. Eolas sa bhreis.

1. Foghlaim a thuilleadh faoi Thionscadal Stair Bhéil an CLG

Tá sé tábhachtach go dtuigeann tú cuspóirí agus modhanna Thionscadal Stair Bhéil an CLG. Beidh eolas ag teastáil ó ábhar iarrthóirí faoin úsáid a bhainfear as a n-ionchuir, agus caithfidh go mbeidh tú in ann léiriú dóibh go bhfuil siad ag tabhairt tacaíochta do chúis fhiúntach. Is pointe tosaithe maith é an rannóg dár teideal “ Cuspóirí an Tionscadail” ag tús na cáipéise seo. Meabhraigh gur féidir leat i bhfad níos mó eolais a fháil faoi Thionscadal Stair Bhéil an CLG ar ár suíomh idirlíon- www.gaahistory.com. 

Céard é Stair Bhéil?

Is éard atá sa Stair Bhéil ná bailiú agus taifeadadh a dhéanamh ar chuimhní agus ar thuairimí daoine. Tugann sé deis dúinn an taobh daonna d’eachtraí stairiúla a fheiceáil, seachas a bheith ag braith ar leabhair agus ar thaifeadtaí amháin. Ligeann sé dúinn barúlacha faoinár stair le blianta beaga anuas a cheistiú trí cheisteanna díreacha a chur ar dhaoine a bhí beo laistigh de na tréimhsí sin. Tá fiúntas ar leith ag baint leis an stair bhéil toisc gur féidir tuairimí a lorg ó eilimintí ar fad na sochaí, agus daoine a fhágtar ar lár go minic i leabhair staire choitianta san áireamh leis sin. Tá dúshláin ag baint leis- d’fhéadfadh locht a bheith ar chuimhní daoine, nó b’fhéidir nach mbraithfidh daoine go bhfuil siad in ann labhairt go hoscailte faoi nithe áirithe- ach in éineacht le modhanna stairiúla eile, tugann an stair bhéil tuiscint níos doimhne dúinn ar ár stair le déanaí. 
Cén fáth ar roghnaíodh Stair Bhéil an CLG?
Is stair pobail í stair an CLG. In eagraíocht oibrithe deonacha, ba cheart taifeadadh a dhéanamh ar smaointe na ngnáthbhall agus na dtacaithe mar aon le smaointe na mbuaiteoirí agus na nUachtarán. Tá grúpa daoine ar an saol in Éirinn sa lá atá inniu ann gur féidir leo insint linn go cruinn faoi iománaíocht a imirt in éineacht le Christy Ring, nó faoi rothaíocht go Páirc an Chrócaigh ó Chiarraí le haghaidh cluiche ceannais na hÉireann. Caithfear caomhnú a dhéanamh ar an oiread agus is féidir de na guthanna sin. Is féidir linn acmhainn a chruthú dúinn féin agus dos na glúine scoláirí agus tacaithe atá le teacht, nach mbeidh a leithéid ar fáil in aon áit eile, trí thaifeadadh a dhéanamh ar an réimse is leithne agallamh gur féidir teacht orthu. 
2. Céard a táthar ag súil leis ó gach múinteoir agus ó gach scoláire?
Iarrfar ar gach mac léinn atá ag glacadh páirt sa tionscadal:

· Dhá agallamh ar a laghad a dhéanamh.

· Triúir, ar a laghad, a aimsiú chun ceistneoirí a líonadh amach.

· Ceistneoir a líonadh amach go pearsanta. 
· Bunchóip nó cóip dhigiteach d’aon grianghraf suimiúil nó cáipéis shuimiúil a sheoladh chugainn.

· An páipéarachas ar fad a bhaineann le gach agallamh, ceistneoir, grianghraf agus cáipéis ar leith a chomhlíonadh go hiomlán.
Tá sé rí-thábhachtach go líonfar amach an páipéarachas ar fad a bhaineann leis na hagallaimh, na ceistneoirí agus leis na grianghraif. Mura líontar amach an páipéarachas ábhartha ar fad ní bheifear in ann an t-ábhar bailithe a chur san áireamh sa chartlann.  Le haghaidh tuilleadh eolais maidir le líonadh amach na bhfoirmeacha, féach ar Roinn 5, thíos, le do thoil.
Múinteoirí:
Tá sé de chúram ag gach múinteoir a chinntiú go líonann na mic léinn isteach an páipéarachas riachtanach maidir le gach agallamh.

 Ba cheart do na scoileanna sin atá ag baint úsáide as ceistneoirí amháin chun páirt a ghlacadh sa tionscadal, agus nach bhfuil ag déanamh taifeadadh ar agallaimh, na cáipéisí críochnaithe a sheoladh go: Tionscadal Stair Bhéil an CLG, Coláiste Bhostúin, 42 Faiche Stiabhna, Baile Átha Cliath 2, nó ríomhphost a sheoladh go info@gaahistory.com.
I gcás ina bhfuil mic léinn ag déanamh taifeadadh ar agallaimh go digiteach, ba cheart go gcinnteodh múinteoirí go ndéanfar na hagallaimh a stóráil i gceart ar ríomhairí. Ba cheart do mhúinteoirí ansin dul i dteagmháil le taighdeoirí an tionscadail chun bailiúchán an ábhair a eagrú. 

I gcás ina bhfuil an páipéarachas ar fad seolta isteach, gheobhaidh tú admháil ó Thionscadal Stair Bhéil an CLG. Cuirfear d’ionchur isteach sa chartlann ansin agus beidh fáil ar i bhfad na haimsire ag Músaem agus Cartlanna an CLG. 

3. Conas agallaithe oiriúnacha a roghnú agus ullmhúchán a dhéanamh don agallamh
Ag roghnú Agallaithe
Má tá tú ag obair i do cheantar féin, tosaigh trí chinneadh an mbeadh aon bhall de do chlann nó aon duine de do chairde ina agallaí oiriúnach, nó iarr orthu agallaithe oiriúnacha a mholadh. Is léir gur cheart go mbeadh do chlub CLG áitiúil ina acmhainn shaibhir agallaithe. B’fhéidir go dtiocfá ar roinnt daoine a d’fhéadfadh léargas a thabhairt ar an CLG i dtréimhse dhifriúil i dtithe altranais nó i gcumainn lucht scoir áitiúla. 
Cuimhnigh gurbh é aidhm an tionscadail an léargas is leithne ar ról an CLG i saolta fir agus mná na hÉireann, gur féidir teacht ar, a chur ar fáil- mar sin, chomh maith le hiar-imreoirí, le hiar-riarthóirí agus le hiar-bhainisteoirí,  déan iarracht teacht ar dhaoine, go háirithe ar dhaoine níos sine, ar féidir leo labhairt faoin CLG ina cheantar i rith blianta a n-óige. Fiú mura raibh siad páirteach go gníomhach, d’fhéadfaidís tuairimí suimiúla ar an CLG ón dtaobh amuigh a thabhairt. Is léir gur cheart iarracht a dhéanamh agallaithe a bhfuil rudaí suimiúla le rá acu a roghnú, chomh fada agus is féidir. 
Ag dul i dteagmháil le hAgallaithe

Tar éis duit agallaithe a roghnú, téigh i dteagmháil leo chun a fháil amach an bhfuil siad sásta páirt a ghlacadh. D’fhéadfá seo a dhéanamh go pearsanta nó ar an nguthán. Ba cheart go bhfoghlaimeoidh tú go bhfuil mórchuid na ndaoine sásta go ndéanfar taifeadadh ar a gcuimhní tar éis duit cuspóirí Thionscadal Stair Bhéil an CLG agus an úsáid gur féidir bhaint as an taifeadadh a mhíniú dóibh. Seans go mbraithfidh roinnt daoine nach mbeadh aon rud suimiúil acu le rá, mar sin inis dóibh go bhfuil sé mar chuspóir againn taifeadadh a dhéanamh ar thaithí dhaoine difriúla, ní réaltaí an CLG amháin. Má dhiúltaíonn daoine tar éis duit spreagadh réidh a thabhairt dóibh, bíodh meas agat ar a gcinneadh agus gabh buíochas leo as do thairiscint a mheas. 
Má bhíonn an duine sásta páirt a ghlacadh, ainmnigh dáta agus láthair don agallamh (de gnáth is fearr teach an agallaí féin a úsáid) agus bí in am. Bheadh sé cabhrach an pacáiste d’agallaithe a sheoladh chuig an agallaí ag an bpointe seo, toisc go bhfuil léiriú ann ar chúlra an tionscadail agus ar an tslí ina n-oibreoidh an agallamh. Is féidir leat sonraí na coinne agus d’uimhir theagmhála féin a chur san áireamh sna boscaí atá ar fáil chomh maith.
Ag ullmhú don agallamh

Déan roinnt taighde roimh an agallamh. Nuair a théann tú i dteagmháil ar dtús leis an agallaí, déan iarracht a mheas céard iad na rudaí a theastóidh uathu labhairt fúthu. Más rud é go bhfuil saineolas éigin ag an agallaí, mar shampla, ar liathróid láimhe nó ar an nGaeilge sa CLG, beidh tú in ann ceisteanna a ullmhú maidir leis sin. Roimh duit agallamh a chur ar imreoir nó ar bhainisteoir, déan taighde ar a dtréimhse sa CLG, agus aon ghaisce nó teip mhór san áireamh. Is minic go mbíonn sé úsáideach nithe a thabhairt leat chun spreagadh a thabhairt don agallaí tosú ag labhairt, is samplaí maithe iad seo a leanas; liosta onóracha atá buaite ag foireann éigin, bileoga foirne ó chluichí tábhachtacha, sleachta nó grianghraif. 
Ag ullmhú ceisteanna

Tá ceistneoir bunúsach curtha ar fáil againn a d’fhéadfadh a bheith úsáideach do mhic léinn agus agallaimh á chur acu ar dhaoine. Meabhraigh, áfach, go n-oibreoidh an t-agallamh sa chaoi is fearr má leanann tú struchtúr ginearálta an cheistneora agus má ligeann tú don mhéid atá le rá ag an agallaí dul i bhfeidhm ar an agallamh, seachas liosta ceisteanna a léamh amach, ceann i ndiaidh a chéile. 
Tá sé úsáideach bréagagallamh le chara nó le bhall de do chlann a thaifeadadh roimh tosú. Tabharfaidh sé seo deis duit cleachtadh a fháil leis an trealamh agus tuairim a fháil maidir le fad an agallaimh. Ba cheart go mbeadh tuairim láidir agat céard iad na réimsí ginearálta a theastaíonn uait a chlúdach san agallamh ionas nach mbeidh tú ag féachaint ar do chuid nótaí go ró-mhinic, rud a d’fhéadfadh cur isteach ar an agallaí.

Cén saghas gléas taifeadta ar cheart duit úsáid a bhaint as? 
Chomh fada agus is féidir, ba cheart d’agallaithe a gcuid agallamh a thaifeadadh ar thaifeadáin dhigiteach: ag tairgeadh cháipéisí WAV (tomhas 48/16). Féadfar taifeadáin dhigiteach, ar féidir úsáid a bhaint astú sa tionscadal seo, a cheannach ar thart ar €200. Is féidir le foireann taighde an tionscadail comhairle a thabhairt maidir le trealamh. 

Féadfaidh scoileanna nach bhfuil taifeadáin dhigiteach acu (nó nach féidir leo taifeadáin dhigiteach a cheannach) páirt a ghlacadh fós sa tionscadal. Féadfar cáipéisí a aistriú atá taifeadadh déanta orthu ar théip chaiséid nó ar cháipéisí mp3. Chun cáilíocht agus caighdeánú a chur chun chinn, áfach, bheadh cáipéisí WAV níos fearr.
Mar rogha eile, d’fhéadfadh an tionscadal ar fad a bheith bunaithe ar líonadh ceistneoirí. 

Ag roghnú láithreach don agallamh:

· Roghnaigh láthair chiúin agus cinntigh go bhfuil an agallaí ag suí go chompordach i gcathaoir dhaingean. Tá seomra ina bhfuil cairpéad agus bogfheisteas níos fearr ó thaobh cháilíocht fuaime de. 

· Chomh fada agus is féidir, laghdaigh fuaim ón gcúlra- ná bíodh teilifís, raidió, guthán, fuinneoga oscailte, fuaim tráchta, fuaim ó threalaimh, uisce reatha, peataí srl. sa seomra.
· Déan iarracht a chinntiú nach gcuirfear isteach ort. Croch comhartha ar an ndoras agus múch gutháin soghluaiste.

· B’fhearr nach mbeadh ach tú féin agus an t-agallaí i láthair, d’fhéadfadh daoine eile i láthair cur isteach ar an agallamh nó bac a chur ar chomhrá oscailte. 
· Má bhíonn tú ag tabhairt cuairt ar theach an agallaí, b’fhéidir go ndéanfar tae nó caife a ofráil duit. Ar aon nós, ba cheart duit a chinntiú go bhfuil deoch ar fáil duit féin agus don agallaí.
Seicliosta Réamhagallaimh

Roimh dul chuig d’agallamh, cinntigh le do thoil go bhfuil na nithe seo a leanas agat:

· Gléas taifeadta atá ag obair

· Téipeanna agus batairí sa bhreis

· Cóip den cheistneoir

· Cóip de na foirmeacha le líonadh

· Leabhar nótaí agus pinn

· Liosta ceisteanna agus rudaí spreagúla

4. Conas agallamh a chur ar dhuine.
Beidh gach uile agallamh difriúil. Is é an post is tábhachtaí atá agat ná a chinntiú go mbraitheann an t-agallaí compordach agus cabhrú leis an agallaí an scéal faoin bhaint a bhí aige nó aici leis an CLG scéal a insint ina fhocail féin. Is iad seo a leanas roinnt rialacha ginearálta gur féidir leat leanúint chun a chinntiú go n-éiríonn go maith leis an agallamh. 

· Roimh an téip thaifeadán a chur ar siúl, caith roinnt ama ag míniú an chaoi ina n-oibreoidh an t-agallamh agus ag labhairt leis an agallaí chun é/í a chur ar a s(h)uaimhneas.
· Mínigh cuspóirí an tionscadail don agallaí agus inis dóibh cé chomh buíoch is a bhfuiltear as a ionchur. Cinntigh go dtuigeann an agallaí agus go bhfuil sé/sí sásta leis.

· Déan tástáil tapa ar do threalamh taifeadta roimh a thosaíonn tú, chun a chinntiú go bhfuil an micreafón ag piocadh suas do ghuth agus guth an agallaí.

· Líon amach an páipéarachas riachtanach in éineacht leis an agallaí, agus an bhileog sonraí beathaisnéiseacha agus an fhoirm scaoilte san áireamh. In ionad sin, d’fhéadfá an fhoirm scaoilte a thaispeáint dóibh ag an bpointe seo agus iarraidh orthu í a shíniú nuair a bhíonn an t-agallamh críochnaithe.
An t-agallamh féin

Ag tús gach agallamh, tar éis duit an taifeadán a chur ar siúl, abair an méid seo a leanas go soiléir ar an téip:

· Dáta agus láthair ghinearálta an agallaimh (ná tabhair seoladh cruinn an agallaí má bhíonn an t-agallamh i dteach an agallaí féin, is leor paróiste/baile agus contae)

· Ainm an agallaí agus bliain a bhreith

· Léiriú achomair ar bhaint an agallaí leis an CLG

· D’ainm féin agus do ghaol leis an agallaí, más ann dó
· Go bhfuiltear ag déanamh taifeadadh ar an agallamh le haghaidh Tionscadal Stair Bhéil an CLG

Maidir le hagallaimh a leanann ar aghaidh thar roinnt téipeanna, déan taifeadadh ar an dáta, ar an láthair ghinearálta agus ar ainm an agallaí agus uimhir na téipe ar gach téip nua.

Cad ba cheart agus nár cheart duit déanamh le linn agallaimh
· Fág an téip thaifeadán ar siúl agus cinntigh go bhfuil an agallamh ag leanúint ar aghaidh.
· Lig don agallaí leanúint ag a luas féin, ach cur stop leo imeacht ón ábhar go hiomlán

· Cur ceisteanna neodracha seachas ceisteanna treoraithe- “ Conas a bhraitheann tú faoi rath Chiarraí?” seachas “ An raibh tú go mór in éad le rath Chiarraí?”

· Éist go cúramach leis an méid atá á rá ag an agallaí agus bain úsáide as sin chun treoir a thabhairt do na ceisteanna a chuireann tú

· Iarr ar an agallaí labhairt faoi nithe a raibh taithí acu orthu go pearsanta “fianaise finné súl”, seachas cur síos a dhéanamh ar nithe ar chuala siad trácht orthu. Más rud é gur éist siad le cluiche ar an raidió, iarr orthu cur síos a dhéanamh ar an gcaoi a bhraith sé sin, seachas ar shonraí an chluiche féin. 

· Cuir ceisteanna faoi dearcadh pearsanta an agallaí. Má bhíonn an agallaí ag déanamh cur síos ar eachtraí, cuir ceisteanna ina dhiaidh sin ar nós “Conas ar bhraith tú mar gheall ar sin?” nó “ Cén fáth a cheapann tú gur tharla sé sin?”
· Cuir ceisteanna pearsanta agus díreacha, ach bíodh meas agat ar cheart an agallaí gan iad a fhreagairt.

· Meabhraigh gurbh fhéidir go mbeidh sos nó sosanna ag teastáil ón agallaí le linn an agallaimh. Bí cinnte go bhfuil a fhios ag an agallaí gur féidir leo briseadh a thógáil ag aon am. B’fhéidir go mbeidh gá le roinnt agallaimh a chur thar laethanta difriúla. 
· Cuir ceisteanna leantacha ar an toirt má luann an t-agallaí rud éigin suimiúil, nach bhfuiltear ag súil leis, nó má tá gá ann pointe fíriciúil ar nós ainm nó dáta a shoiléiriú. 
· Ná húsáid frásaí ar nós “ ‘Sea” nó “Tuigim” chun spreagadh a thabhairt don agallaí. Tabhair sméideadh cinn nó frigháire moltach don agallaí ina ionad sin.
· Ná cur isteach ar an agallaí agus ná cur do thuairimí ar fáil.

· Ná cur iallach ar an agallaí labhairt faoin na nithe a cheapann tú gur cheart labhairt fúthu amháin.

· Ná bíodh deifir ort, in agallaimh le hiar-imreoirí, le hiar-thraenálaithe nó le hiar-riarthóirí, labhairt faoina mblianta is rathúla. Caith tamaill ag iarraidh sonraí a fháil maidir le chúlra a dteaghlaigh agus a gceantair agus maidir leis na nithe a chuaigh i bhfeidhm orthu níos luaithe.

· Ná bíodh eagla ort faoi roinnt ciúnais. Lig don agallaí smaoineamh faoina gcuid freagraí agus na tréimhsí ciúin a líonadh é/í féin. 

· Ná cur ceisteanna a leanfaidh go freagraí simplí cosúil le “ ‘Sea” nó “Ní hea”. Cur ceisteanna atá níos oscailte in ionad sin.

· Ná cur ceisteanna conspóideacha nó maoithneacha ró-luath san agallamh. Fág go deireadh an agallaimh iad nuair atá comhthuiscint idir an agallaí agus tú féin. 
An nod is tábhachtaí ar fad maidir le hagallaimh ná meas a bheith agat ar an agallaí. Tá siad tar éis pribhléid a bhronnadh ort trína gcuimhní agus smaointí a roinnt leat. Bí cinnte go mbíonn meas agat ar sin.

Coimeád Leabhar Agallaimh
Coimeád cuntas ar gach agallamh, ag nótáil an méid ama a chaithfear ar ábhair a chlúdaítear agus déan nóta speisialta maidir le sleachta suimiúla, mar shampla:
Am


Ábhar Pléite

1nóim 10 soic
Cúlra teaghlaigh sa CLG

2nóim 05soic

D’fhoghlaim iománaíochta sa CBS

2nóim 35soic

Scéal suimiúil faoin fáth ar athraigh sé ó iománaíocht go peil

4nóim 30soic
Céad láithriú le haghaidh an Chontae mar mhionúr ag aois 16

Tar éis an Agallaimh

Nuair a bhíonn an agallamh críochnaithe, ná bíodh deifir ort imeacht. Inis don agallaí go raibh a ionchur úsáideach agus iarr orthu an fhoirm scaoilte a shíniú. Iarr orthu an bhfuil aithne orthu ar dhaoine eile a bheadh sé suimiúil labhairt leo. D’fhéadfaidís fiú cáipéisí nó grianghraif a bheith acu gur féidir leo taispeáint duit. Tabhair do chuid sonraí teagmhála dóibh agus inis dóibh go soiléir an bhfuil sé ar intinn agat filleadh chun agallamh a chur orthu arís. Cuimhnigh ar nóta buíochais a sheoladh chuig an agallaí chomh luath agus is féidir tar éis an agallaimh. 

5. Ag comhlíonadh na bhfoirmeacha ábhartha
Is é príomhchuspóir Thionscadal Stair Bhéil an CLG ná taifead ar thionchar an CLG a chaomhnú trí na hagallaimh seo a bhailiú. Ba cheart go mbeadh a fhios ag agallaithe agus ag agallóirí, áfach, go bhfuiltear ag súil leis go mbeidh na hagallaimh ar fáil mar acmhainn ar féidir úsáid a bhaint as anois agus sa todhchaí. B’fhéidir go dteastóidh ó mhúinteoirí, ó staraithe agus ó dhaoine acadúla úsáid a bhaint as sleachta as na hagallaimh ina gcuid oibre. Féadfaidh an CLG úsáid a bhaint as an eolas sa chartlann i dtaispeántais maidir le stair na heagraíochta. Féadfaidh craoltóirí chomh maith leas a bhaint as an gcartlann agus cláir raidió agus teilifíse maidir leis an CLG á chruthú acu, go háirithe agus comóradh 125 bliain an CLG ag druidim linn. Chun gur féidir na hagallaimh a úsáid sa chaoi seo, tá roinnt foirmeacha a chaithfear a líonadh amach. Mura líontar amach na foirmeacha seo, ní bheifear in ann an agallamh a chur san áireamh sa chartlann.
FOIRM 1: Foirm Thuairisce Agallaimh
Is éard atá san fhoirm thuairisce agallaimh ná liosta ceisteanna tábhachtacha faoin duine atá á chur faoi agallamh. Tá sonraí teagmhála ríthábhachtacha an duine atá á chur faoi agallamh ann, eolas faoina s(h)aol (achoimre beathaisnéiseach); na hábhair lárnacha a chlúdaítear le linn an agallaimh agus nóta gearr maidir le haon cháipéis a thugann siad tairiscint ina leith agus/nó aon duine tábhachtach atá aithne orthu a luann siad i rith an agallaimh. Tá roinn ar cheart don agallaí a shíniú ag bun na foirme. Tríd an fhoirm seo a shíniú, tá tú ag tabhairt ceada do Thionscadal Stair Bhéil an CLG úsáid a bhaint as d’agallamh sna slite atá liostaithe thuas. Tabhair aird le do thoil: Más rud é go bhfuil tú 18 bliain d’aois nó níos óige, ní mór duit iarraidh ar do thuismitheoir/ chaomhnóir an fhoirm seo a shíniú duit. Mura ndéanann tú amhlaidh ní bheimid in ann glacadh le d’ionchur chuig Chartlann Thionscadal Stair Bhéil an CLG.
FOIRM 2: Foirm Ceada
Leis an bhfoirm Ceada d’agallaithe, tugtar cead do Thionscadal Stair Bhéil an CLG úsáid a bhaint as an agallamh le haghaidh na cuspóirí ar fad atá liostaithe thuas. Chomh maith leis sin, leis an bhfoirm, tugtar cóipcheart an ábhair chuig an tionscadal agus an tuiscint ann nach mbainfear úsáid as i slí maslach agus go ndéanfar an agallaí a shainaithint go cruinn nuair a bhainfear úsáide as an agallamh.  
FOIRM 3: Comhaontú Taisce
Ní bheidh gá leis an bhfoirm seo ach i gcás ina sholáthraíonn duine ábhar éigin don tionscadal. Is cáipéis dhlíthiúil í trína dtugann an duine úinéireacht agus cóipcheart iomlán na nithe (nó chóip na nithe) go Tionscadal Stair Bhéil an CLG. Tá dhá chuid sa cháipéis. Ba cheart don duine atá ag soláthar an ábhair Roinn A a líonadh agus a shíniú. Níor cheart duit riamh an Roinn dar teideal “Síniú Baill Foirne Tionscadail” a shíniú. Ba cheart duit Roinn B a líonadh agus ba cheart go mbeadh cur síos achomair ann ar an ábhar a tugtar duit. 

6. Ag Bailiú Grianghraf agus Cáipéisí

 Is gné lárnach den tionscadal é bailiú grianghraf agus cáipéisí. Táimid ag lorg grianghraf suimiúla- ghrianghraif a léiríonn aon ní a tharlaíonn timpeall ar chluichí agus ní hamháin grianghraif foirne nó grianghraif gníomhaíochta. Chomh maith beidh cáipéisí ábhartha- seanleabhair mhiontuairisce, litreacha, bileoga cothaithe, nótaí, srl.- ríthábhachtach maidir leis an gcartlann atá a chruthú againn. Tá stór mór ábhair maidir leis an CLG i bparóistí ar fud na tíre: is é cuspóir an tionscadail seo an ábhar sin a bhailiú agus a chaomhnú le haghaidh iarmhair. 

Ní mór do mhic léinn a bhailíonn cáipéisí agus grianghraif a chinntiú go ndéanfar an Comhaontú Taisce (Foirm 3) a líonadh i gceart. 
7. Conas Ceistneoirí a chomhlíonadh

Níl uasmhéid nó íosmhéid maidir le freagraí, ach bheimid  an-bhuíoch as an méid sonraí agus is féidir leat a thabhairt. Tá fáilte roimh dhaoine ata ag líonadh an cheistneora na boscaí a leathnú nó bileoga breise a cheangal leis an gceistneoir más rud é go mbíonn a bhfreagraí níos faide ná an spás a sholáthraítear. Tabhair aird le do thoil: Ní mór do mhic léinn atá 18 bliain d’aois nó níos óige síniú a dtuismitheoirí a fháil i Roinn riachtanach an cheistneora. Mura ndéantar amhlaidh, ní bheifear in ann a ionchur a chur san áireamh i gCartlann Thionscadal Stair Bhéil an CLG.

Féadfar ceistneoirí a lámhscríobh nó a sheoladh isteach trí ríomhphost. Is é trí ríomhphost an modh is fearr chun an ceistneoir a chomhlíonadh. Chun é seo a dhéanamh, déan an ceistneoir a shábháil mar cháipéis “Word” ar ríomhaire agus clóscríobh na freagraí isteach sna boscaí a sholáthraítear. Is féidir an cháipéis chríochnaithe a sheoladh ansin go info@gaahistory.com.

8. Eolas sa Bhreis

Táimid an-bhuíoch duit as an t-am a thógáil chun páirt a ghlacadh inár dtionscadal agus táimid ag súil le d’ionchur a fháil. 

Cinntigh, le do thoil, go ndéanann tú stóráil daingean ar do thaifeadtaí agus má bhíonn cóipeanna do thaifeadtaí nó do cheistneoirí ag teastáil uait, déan iad a chóipeáil roimh iad a sheoladh isteach le do thoil. Ar an drochuair, ní bheidh Tionscadal Stair Bhéil an CLG in ann cóipeanna do chuid freagraí a sholáthar tar éis duit iad a sheoladh isteach. 
Téigh i dteagmháil lenár bhfoireann taighde le do thoil maidir le haon cheisteanna nó aiseolais atá agat:

Tionscadal Stair Bhéil an CLG, 

Coláiste Bhostúin, 

42 Faiche Stiabhna, 

Baile Átha Cliath 2, 

Guthán:
+353(01) 662 5055

Ríomhphost: info@gaahistory.com.

Idirlíon:
www.gaahistory.com 
